
Հիմք ընդունելով «Ինկասացիայի մասին» Հայաստանի Հանրապետության օրենքի 6-րդ հոդվածը և «Պետական կառավարչական հիմնարկների մասին» Հայաստանի Հանրապետության օրենքի 11-րդ հոդվածի 1-ին կետի «բ» ենթակետը` Հայաստանի Հանրապետության կառավարությունը որոշում է.

1.  Ինկասացիոն ծառայությունների մատուցման գործունեության լիցենզիայի պահանջների կամ պայմանների պահպանման նկատմամբ վերահսկողությունն  իրականացնող լիազոր մարմին ճանաչել Հայաստանի Հանրապետության ֆինանսների նախարարությունը։
2. Հայաստանի Հանրապետության ֆինանսների նախարարության աշխատակազմի լիցենզավորման գործակալության`

1) Խաղային գործի լիցենզավորման բաժինը վերանվանել  խաղային գործի և ինկասացիոն ծառայությունների մատուցման լիցենզավորման բաժնի.
2) Աուդիտորական գործունեության, արժութային կարգավորման և պարզ ընթացակարգով լիցենզավորման բաժինը վերանվանել աուդիտորական գործունեության և պարզ ընթացակարգով լիցենզավորման բաժնի:

3. Հայաստանի Հանրապետության կառավարության 2010 թվականի օգոստոսի 19-ի «Հայաստանի Հանրապետության կառավարության 2008 թվականի մայիսի 15-ի N 503-Ն որոշման մեջ փոփոխություններ և լրացումներ, Հայաստանի Հանրապետության կառավարության 2003 թվականի մայիսի 2-ի N 737-Ն որոշման մեջ փոփոխություններ կատարելու, Հայաստանի Հանրապետության ֆինանսների նախարարության աշխատակազմի առանձնացված ստորաբաժանումներ ստեղծելու և այդ ստորաբաժանումների կանոնադրություններն ու կառուցվածքները հաստատելու մասին» 1146-Ն որոշման մեջ կատարել հետևյալ փոփոխությունը և լրացումները`

1) որոշման N 4 հավելվածը շարադրել նոր խմբագրությամբ` համաձայն հավելվածի:

2) որոշման N 5 հավելվածում`

ա. 7-րդ կետում «վիճակախաղերի կազմակերպման» բառերից հետո լրացնել «և ինկասացիոն ծառայությունների մատուցման» բառերը, իսկ «Փողերի լվացման և ահաբեկչության ֆինանսավորման դեմ պայքարի մասին» Հայաստանի Հանրապետության օրենքի» բառերից հետո լրացնել «,«Ինկասացիայի մասին» Հայաստանի Հանրապետության օրենքի» բառերը. 

բ. 8-րդ կետի 1-ին ենթակետում «վիճակախաղերի կազմակերպման» բառերից հետո լրացնել «և ինկասացիոն ծառայությունների մատուցման» բառերը:

4. Սույն որոշումն ուժի մեջ է մտնում պաշտոնական հրապարակմանը հաջորդող օրվանից։
Հավելված 

ՀՀ կառավարության

2015 թվականի մարտի    -ի

N        -Ն որոշման
«Հավելված N 4

ՀՀ կառավարության

2010 թվականի օգոստոսի 19-ի

N 1146-Ն որոշման

ԿԱՌՈՒՑՎԱԾՔ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՖԻՆԱՆՍՆԵՐԻ ՆԱԽԱՐԱՐՈՒԹՅԱՆ ԱՇԽԱՏԱԿԱԶՄԻ ԼԻՑԵՆԶԱՎՈՐՄԱՆ ԳՈՐԾԱԿԱԼՈՒԹՅԱՆ

I. Կառուցվածքային ստորաբաժանումներ

 Խաղային գործի և ինկասացիոն ծառայությունների մատուցման լիցենզավորման բաժին
Աուդիտորական գործունեության և պարզ ընթացակարգով լիցենզավորման բաժին:»:
ՏԵՂԵԿԱՆՔ – ՀԻՄՆԱՎՈՐՈՒՄ

«Պետական լիազոր մարմին ճանաչելու մասին և Հայաստանի Հանրապետության կառավարության 2010 թվականի օգոստոսի 19-ի N 1146-Ն որոշման մեջ փոփոխություններ և լրացումներ կատարելու մասին»   Հայաստանի Հանրապետության կառավա​րության որոշման նախագծի
	Իրավական ակտերի հիմնավորումը

	1.
	Անհրաժեշտությունը

	
	Սույն որոշման նախագծի ընդունումը պայմանավորված է Հայաստանի Հանրապետության կառավարության 2014 թվականի հոկտեմբերի 9-ի «Հայաստանի Հանրապետության կառավարության 2001 թվականի սեպտեմբերի 24-ի  N 895, 2005 թվականի դեկտեմբերի 22-ի N 2302-Ն և 2010 թվականի օգոստոսի 19-ի N 1146-Ն  որոշումներում փոփոխություններ և լրացումներ կատարելու մասին» N 1097-Ն  որոշմամբ, որի համաձյան «Ինկասացիոն ծառայությունների մատուցման» լիցենզավորման գործառույթը ՀՀ ոստիկանությունից ՀՀ ֆինանսների նախարարության է փոխանցվել:  

	2.
	Ընթացիկ իրավիճակը և խնդիրները

	
	Հայաստանի Հանրապետության կառավարության 2014 թվականի հոկտեմբերի 9-ի «Հայաստանի Հանրապետության կառավարության 2001 թվականի սեպտեմբերի 24-ի  N 895, 2005 թվականի դեկտեմբերի 22-ի N 2302-Ն և 2010 թվականի օգոստոսի 19-ի N 1146-Ն  որոշումներում փոփոխություններ և լրացումներ կատարելու մասին» N 1097-Նորոշման համաձյան «Ինկասացիոն ծառայությունների մատուցման» լիցենզավորման գործառույթը ՀՀ ոստիկանությունից ՀՀ ֆինանսների նախարարության է փոխանցվել, այդ կապակցությամբ անհրաժեշտություն է  առաջացել`

1. «ինկասացիոն ծառայությունների մատուցման գործունեության» լիցենզիայի պահանջների կամ պայմանների պահպանման նկատմամբ վերահսկողությունն  իրականացնող լիազոր մարմին ճանաչել Հայաստանի Հանրապետության ֆինանսների նախարարությունը, ինչպես նաև  համապատասխան փոփոխություն կատարել ՀՀ ֆինանսների նախարարության աշխատակազմի լիցենզավորման պայմանների և պահանջների հսկողության տեսչության կանոնադրության մեջ՝ նշված գործառույթը վերապահելով ՀՀ ֆինանսների նախարարության աշխատակազմի լիցենզավորման պայմանների և պահանջների հսկողության տեսչությանը:

2. փոփոխություն կատարել  նաև ՀՀ ֆինանսների նախարարության աշխատակազմի լիցենզավորման գործակալության կանոնադրության (այսուհետ՝ Կանոնադրություն) մեջ՝ Խաղային գործի լիցենզավորման բաժինը վերանվանել  Խաղային գործի և ինկասացիոն ծառայությունների մատուցման լիցենզավորման բաժին և հաշվի առնելով այն հանգամանքը, որ Կանոնադրությամբ նախատեսված չէ որևիցե գորոծառույթ  արժութային կարգավորման հետ կապված և այն որ ՀՀ ֆինանսների նախարարության աշխատակազմի լիցենզավորման գործակալության կողմից չի իրականացվում արժութային կարգավորման հետ կապված աշխատանքներ՝ Աուդիտորական գործունեության, արժութային կարգավորման և պարզ ընթացակարգով լիցենզավորման բաժինը վերանվանել աուդիտորական գործունեության և պարզ ընթացակարգով լիցենզավորման բաժին:

	3.
	Տվյալ բնագավառում իրականացվող քաղաքականությունը

	
	Լիցենզավորման պայմանների հստակեցման մեխանիզմների ներդրում՝ «Ինկասացիոն ծառայությունների մատուցման» գործունեության լիցենզավորման և վերահսկողության մեխանիզմների կատարելագործում:

	4.
	Կարգավորման նպատակը և բնույթը

	
	Նախագծի ընդունումը նպատակ ունի ապահովել Հայաստանի Հանրապետության կառավարության 2014 թվականի հոկտեմբերի 9-ի «Հայաստանի Հանրապետության կառավարության 2001 թվականի սեպտեմբերի 24-ի  N 895, 2005 թվականի դեկտեմբերի 22-ի N 2302-Ն և 2010 թվականի օգոստոսի 19-ի N 1146-Ն  որոշումներում փոփոխություններ և լրացումներ կատարելու մասին» N 1097-Ն  որոշմամբ սահմանված պահանջների կատարումը` դրանով իսկ նպաստելով ոլորտի կարգավորմանը և առկա խնդիրների վերացմանը:

	5.
	Նախագծի մշակման գործընթացում ներգրավված ինստիտուտները և անձինք

	
	 Նախագիծը մշակվել է ՀՀ ֆինանսների նախարարության կողմից:

	6.
	Ակնկալվող արդյունքը

	
	«Ինկասացիոն ծառայությունների մատուցման» բնագավառի բնականոն գործունեության ապահովում:


ՏԵՂԵԿԱՆՔ N 1
«Պետական լիազոր մարմին ճանաչելու մասին և 2010 թվականի օգոստոսի 19-ի             N 1146-Ն որոշման մեջ փոփոխություն և լրացումներ կատարելու մասին» Հայաստանի Հանրապետության կառավա​րության որոշման ընդունելու դեպքում պետական բյուջեում ծախսերի և եկամուտների ավելացումների կամ նվազեցումների մասին

«Պետական լիազոր մարմին ճանաչելու մասին և 2010 թվականի օգոստոսի 19-ի N 1146-Ն որոշման մեջ փոփոխություն և լրացումներ կատարելու մասին»  Հայաստանի Հանրապետության կառավա​րության որոշման ընդունման կապակցությամբ  Հայաստանի Հանրապետության պետական բյուջեի եկամտային և ծախսային մասերում  փոփոխություններ չեն սպասվում:
                                                 ՏԵՂԵԿԱՆՔ N 2
«Պետական լիազոր մարմին ճանաչելու մասին և 2010 թվականի օգոստոսի 19-ի N 1146-Ն որոշման մեջ փոփոխություն և լրացումներ կատարելու մասին»  Հայաստանի Հանրապետության կառավա​րության որոշման ընդունելու դեպքում այլ իրավական

ակտերում փոփոխություններ կատարելու անհրաժեշտության մասին

«Պետական լիազոր մարմին ճանաչելու մասին և 2010 թվականի օգոստոսի 19-ի N 1146-Ն որոշման մեջ փոփոխություն և լրացումներ կատարելու մասին»  Հայաստանի Հանրապետության կառավա​րության որոշման նախագծի ընդունման կապակցությամբ այլ իրավական ակտերում փոփոխություններ կատարելու անհրաժեշտություն չի առաջանում:

Տ Ե Ղ Ե Կ Ա Ն Ք
«Պետական լիազոր մարմին ճանաչելու մասին և 2010 թվականի օգոստոսի 19-ի N 1146-Ն որոշման մեջ փոփոխություն և լրացումներ կատարելու մասին» Հայաստանի Հանրապետության կառավա​րության որոշման  նախագծի վերաբերյալ  շահագրգիռ պետական կառավարման մարմնի կողմից  ներկայացված կարծիքի վերաբերյալ

	Շահագրգիռ պետական կառավարման մարմին
	Առարկության, առաջարկության բովանդակությունը
	Եզրակացություն

	ՀՀ ոստիկանություն

(14.11.2014թ. թիվ 24/2783)
	1. Առաջարկվում է նախագծի 1-ին կետում «Ինկասացիոն» բառից առաջ լրացնել «Ինկասացիայի մասին» ՀՀ օրենքի 6-րդ հոդվածով սահմանված բառերը:

2.Նախագծի 2-րդ կետի 2-րդ ենթակետի «ա» և «բ» պարբերությունների համարակալումն անհրաժեշտ է համապատասղանեցնել «Իրավական ակտերի մասին» ՀՀ օրենքի 41-րդ հոդվածի 6-րդ մասի խահանջներին:
	1. Ընդունվել է ի գիտություն: Նախագծում փոփոխություն չի կատարվել, քանի որ Նախագծի նախաբանում առդեն իսկ կատարված համապատասխան հղումը:

2. Ընդունվել է, նախագիծը խմբագրվել է:

	ՀՀ կենտրոնական բանկ

(26.11.2014թ. թիվ 15.1-07/000960-14)
	Դիտողություններ և առաջարկություններ չկան:
	Ընդունվել է ի գիտություն:

	ՀՀ արդարադատության նախարարություն 

(09.02.2015թ. թիվ 01/14/1012-15)
	1. Որոշման նախագիծը /այսուհետ՝ նախագիծ/ համապատասխանում է Հայաստանի Հանրապետության Սահմանադրությանը:

          2. Նախագիծը համապատասխանում է հավասար և ավելի բարձր իրավաբանական ուժ ունեցող իրավական այլ ակտերի դրույթներին:
3. Նախագծում իրավական այլ ակտերի նորմերի անհարկի կրկնություններ առկա չեն: 


     4. Նախագծում անհրաժեշտ բոլոր հարցերը կարգավորված են:  

5.  Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:


  6. Օրենսդրական տեխնիկայի կանոնները մասամբ պահպանված չեն: Այսպես՝ նախագծի նախաբանում «11-րդ հոդվածի 1-ին մասի «բ» կետը» բառերն անհրաժեշտ է փոխարինել «11-րդ հոդվածի 1-ին կետի «բ» ենթակետը» բառերով՝ նկատի ունենալով «Պետական կառավարչական հիմնարկների մասին» Հայաստանի Հանրապետության օրենքի պահանջները:

7. Նախագիծն անհրաժեշտ է համապատասխանեցնել սույն եզրակացության 6-րդ կետին:
	Ընդունվել է ի գիտություն:

Նախագիծն համապատասխանեցվել է  Եզրակացության 6-րդ կետին:



	ՀՀ քաղաքացիական ծառայության խորհուրդ

(19.02.2015թ. թիվ 01/12/2/503-15)
	Նախագծի 2-րդ կետի 1-ին ենթակետն անհրաժեշտ է խմբագրել, քանի որ գործակալության նոր կառուցվածքից չի երևում, թե նոր կառուցվածքային ստորաբաժանումները ներկայիս գործող ո՞ր կառուցվածքային  ստորաբաժանումների իրավահաջորդներն են և արդյոք վերակազմակերպման, թե անվանափոխության արդյունքում են դրանք ստեղծվում: 
Ուստի առաջարկում ենք Նախագծում հստակ սահմանել` վերը նշված բաժինները վերակազմակերպվում են, թե անվանափոխության ենթարկվում:
	Ընդունվել է, նախագիծը խմբագրվել է:


